                         Одамий сифат афзали

                   Навоий ҳикмати мисоли – қуёш,
                   Маърифат осмонида мангу порлайди.                                                                                                       
                   Ҳар заррин нурида оқил товланиб,
                   Одамийлик сари бизни чорлайди.                                         
                   
                   Одамий сифатнинг афзали инсоф,
                   Инсофсиз кимсанинг номи ноинсоф.
                   Бу нуқсон инсонни ҳақдан айирар,
                   Адолатпешалик йўлдан қайирар.

                   Омон бўлсин десанг, бу азиз бошинг,
                   Ҳалол бўлсин десанг, еганда ошинг,
                   Дилинг тарозбони ақлингни чарҳла,
                   Инсоф қувватила ҳар ишни бошла.

                   Бошлаган ишингдан ўз кўнглинг тўлсин,
                   Самараси хайрли, кўп савоб бўлсин.
                   Умр ўтар елдек, шодон яшагин,
                   Ортингдан эзгу ном ва изинг қолсин.









                          Қайдасан
            
            Атойи ғазалларин ўқиб мен такрор,
          Париваш ёр, сени кўргим келади.
          Гоҳида завқланиб, гоҳида ранжиб,
          Хаёлан суратдан сўргим келади,
          Атойи севгани, ул ёр, қайдасан?

          Жамолинг васфини тинглаган чоғда,
          Уялиб гул-ғунча қизарса доғда.
          Бўйи сарв, кўзи наргиз, юзлари гул деб,
          Ором тамом йўқолса, жаннати боғда,
          Атойи севгани, дилбар қайдасан? 
                                 
          
[image: ]          
         Узун сочларингдан кўнгил узмасдан, 
          Жонона пойида бошим жо, деса,
          Ҳатто ул дунёда жаннат ўрнида,
          Кафанда остонанг ҳоки, бас деса,
          Атойи севгани, дилдор қайдасан? 
                                        
         

[image: ]          Аввало, ишва-ла боқибсан ўзинг,
          Кулиб ақлу хушни олибсан ўзинг.
          Лек, тушунмам, паридек йўқолмоқ нега,
          Умид учқунларин сўндирмоқ нега,
          Атойи севгани, рухсор, қайдасан?
                                                                       (Рассом: Ч. Ахмаров ижодидан)
                     
         
          Атойи суйгани, кимсан, ўзинг айт,
          Ё жонона сифатли ул эркмисан айт,
          Садоқатми, софлик ёки ҳақиқат,
          Атойи севгани, кўп қийнамай қайт,
          Атойи севганин тополсам қани?

      Покиза сўзингиз уққанлар кўпдир,
      Ва ҳалол тузингиз тотганлар кўпдир.
      Виждон ила гўзал қилиб ушбу оламни,
      Шеъриятни жонидан севганлар кўпдир.                            (Бағишлов)

      Сиздан ўрганмоқлик керак ғурур, шуурни,
      Ғафур бобо, Сиз барҳаётсиз!

      Гўзалликни ҳур меҳнатдан ахтаролган Сиз,
      Келажакка умид боғлаб, яшатолган Сиз.
      “Иннай-кейин” саволларга жавоблар топиб,
[image: ]      Бир болани бийронгина сайратолган Сиз.
      Сиздан ўрганмоқлик керак ғурур, шуурни,
      Ғафур бобо, Сиз барҳаётсиз!
                          
          
      Етимларнинг бошларини силаган ҳам Сиз,
      Улишингиз камхаржларга бўлиб берган Сиз.
      Ўксик дилни ҳам яйратган, қувонтирган Сиз,
      Бор аламни қалбингизда яширолган Сиз.
      Сиздан ўрганмоқлик керак ғурур, шуурни,
      Ғафур бобо, Сиз барҳаётсиз!

      Ватанни севгансиз чиндан, ҳам дилдан,
      Ҳар бир унган майсасин кўзга суртгансиз.
      Жаннати-жаннати ўзга юртлардан
      Ўз Ватан тупроғин аъло билгансиз.
      Сиздан ўрганмоқлик керак ғурур, шуурни,
      Ғафур бобо, Сиз барҳаётсиз!

      Келажакнинг меваси – болажонлармиз,
      Мақсадимиз ўқимоқ ҳамда ўрганмоқ.
      Ота-она бахтига, Ватан бахтига,
      Аларнинг корига доим ярамоқ.
      Сиздан ўрганмоқлик керак ғурур, шуурни,
      Ғафур бобо, Сиз барҳаётсиз!

                                                           [image: ] Эътироф
(Шоира Зулфиянинг умр дафтарин кузатиб)

Жаҳонга танилган, жаҳон тан олган
Эътиқоди ҳақиқат, ҳақ бўлган инсон. 
Мурғак ёшлигидан умрин сўнгича,
Назмга садоқатла бағишлаган жон.
Ўзбек қизи –Зулфия элнинг фахридир,
Унут бўлмас ҳар назми санъат сеҳридир.
                                                 Тонг билан шом аро, гоҳо тунда ҳам
                                                  Ижод денгизида эркин сузолди.
                                                  Томчида акс этган қуёш мисоли,
                                                  Ҳар шеърда офтобнинг тафтин беролди.
                                                  Ўзбек қизи –Зулфия элнинг фахридир,
                                                  Унут бўлмас ҳар назми санъат сеҳридир.
Садоқат ва тоқат, фароғат, меҳнат
Покдомон кўнглига келмади малол.
Баҳорми, чиллами, кузми ёки қиш
Ажойиб назм бўлиб кўрсатди жамол.
Ўзбек қизи – Зулфия элнинг фахридир,
Унут бўлмас ҳар назми санъат сеҳридир.
                                                 Ҳижронда йиғлади, куйди ва енгди.
                                                 Қаноат ҳамда сабр қўлидан тутиб,
                                                 Суяди, суянди, ишонч чўғ бўлиб,
                                                 Умри давомида машъал бўлолди.
                                                 Ўзбек қизи –Зулфия элнинг фахридир,
                                                 Унут бўлмас ҳар назми санъат сеҳридир.
Ўрик гулларига айтди дил розин,
Наздида товусдай товланди ҳар куз.
Ёзнинг оташида тоблаб қаламин,
Қорнинг поклигига сайлади дур-сўз.
Ўзбек қизи –Зулфия элнинг фахридир,
Унут бўлмас ҳар назми санъат сеҳридир.
                                                Бахтли онлар яйради, кулди,
                                                Оёқдан чалса-да, ғаним бўронлар.
                                                Қалами изланиш ўтида ёнди,
                                                Дилбар ҳаётни этиб баёнлар. 
                                                Ўзбек қизи –Зулфия элнинг фахридир,
                                                Унут бўлмас ҳар назми санъат сеҳридир.
Дунёлар кезди у, дунёлар кўрди,
Она юрт соғинчин жойлаб дилига.
Осиё, Африка минбарларида
Шеъриятга айланиб кўчди дилига.
Ўзбек қизи –Зулфия элнинг фахридир,
Унут бўлмас ҳар назми санъат сеҳридир.
                                              Гўё назм боғида бўлиб у – боғбон,
                                              Тарбия этолди қанчалар ниҳол.
                                              Ва ҳануз ардоқлар, эъзозлар номин,
                                              Дориломон кунларда шогирдлар хушҳол. 
                                              Ўзбек қизи –Зулфия элнинг фахридир,
                                              Унут бўлмас ҳар назми санъат сеҳридир.

                                      Айрилиқ
              (Муҳаммад Юсуф шеърларин ўқиб)

              О, қадрдон Ватан,
              Ота маскансан
              Сен, она ўлка!
              Саволим айтайин, қулоқ тут менга.
              Қани ул шоиринг, қани Муҳаммад?
              Соянгга жонини тўшаган ҳар вақт.

              Қушдай учиб қучоғингдан дунё кезган,
              Лек доимо сени қўмсаб, изга қайтган.
              Майса унган қир-адиринг, бедапоянг,
              Гўзал Римдан афзал билган, дилдан суйган.
              Қани ул шоиринг, қани Муҳаммад?
              Улуғимсан, дея севганди беҳад.

              Сени билганларга таъзим қиларди,
              Сени билмасларга раҳми келарди.
              Тупроғингни ёруғ олам, деярди,
              Юрагида орзу, ҳавас порларди.
              Қани ул шоиринг, қани Муҳаммад?
              Айрилиқ азоби беҳаддир, беҳад.

              Сукунат...
              Жимжитлик... Жавоб йўқ албат.
              Ўлим ҳақ, ўлим ҳақ,
              Бу таскин фақат.
              О, қадрдон Ватан,
              Ота маскансан,
              Сен, она ўлка!
              Бўзлабон турибсан, бу аён менга.
              Дардингни айтмайсан, айтолмайсан ҳам.
              Айрилиқ азоби ёмондан-ёмон,
              Таърифин айтмоққа соқовдир забон.


                                 Муножатга мурожаат
   
                   Кеча келгумдир дебон,келмаган ёр ўзингиз,
                   Мижжа қоқмай чиқди ошиқ, ўйда хумор кўзингиз.
                   Лаҳза-лаҳза чиқди-ю, кўринмади бўйингиз,
                   Келди-ю, жон оғзига, пойлай-пойлай изингиз,

                “Сиз ўшаму?” деб қалбда, ишқ чўғини ёққан Сиз,
                “Бегим”, дея нозланиб, қиё-қиё боққан Сиз.
                Бериб туриб ваъдалар, нечун инкор этасиз,
                Ўтга солиб ошиқ дилни, нечун бекор этасиз.
                Ё берган ул ваъдалар ёлғонмиди, эй Санам,
                Ё ҳаммаси атай эсдан чиққанмиди, эй Санам.
                Лек сизга ярашади минг ишва-ю минг ҳаё,
                Таърифлашга қалам ожиз, Сиз – малаксиз,
                                                                                        Сиз – рўё.
                Сиз Гулими, Сиз Кумушми ё Санам? 
                Чин севгига Сиз лойиқсиз, Сиз лойиқсиз чинданам.

    Чимкент шаҳри, А.П.Чехов номли 21- умумий ўрта мактабнинг 
             ўзбек тили ва адабиёти ўқитувчиси Саодат Абдиева.

